Co funcziunescha ina siaranetga?

Pensum (avon che leger il text):
· Mirei inagada per l’entira stanza entuorn ed encuri tut quei che ha siaranetgas.

· Fagei vid la tabla ina gliesta da tut las caussas che vus haveis anflau.
· Fagei gruppas da dus.
· Mintga gruppa sto ussa intercurir ina siaranetga.
· Empruei dad anflar ora co ina siaranetga funcziunescha. Tgei savess esser el toc enamiez per che las duas parts vegnan colligiadas?

· Fagei notizias tier vossas ponderaziuns.
· Rimnei las ponderaziuns en classa ed empruei d’eruir tgeininas ch’ein las pli logicas. Sviluppei las ponderaziuns logicas entochen che vus essas quasi perschuadi ch’ei savess funcziunar aschia.
· Empruei da construir ina siaranetga cun differents materials.

· Tgi da vus vegn da construir ina siaranetga che tegn pli u meins ensemen enzatgei?

Cura che tuts han ina sligiaziun saveis vus presentar vossas siaranetgas alla classa e declarar co vus haveis fatg ellas. Forsa ch’enzatgi auter dalla classa sa declarar, daco ch’ella funcziunescha bein ni mal ni forsa insumma buca. 
Alla fin da vossas presentaziuns saveis vus leger ensemen il text che dat sclariment sur dalla siaranetga.
